Betapa agungnya! Allah SWT menurunkan ayat pertama @
perkataan pertama melalui Al-Quran hanyalah dengan
perkataan Iqra'. Anehnya, perkataan pertama itu bukan
bermaksud, sembahyang, puasa, dsb. Ia bermaksud
"bacalah..."

Agenda syaitan dalam membuka hijab seorang perempuan dan
telah pun berjayalll

Syaitan dalam menggoda manusia memiliki berbagai cara
strategi, dan yang sering dipakai adalah dengan memanfaatkan
hawa nafsu, yang memang memiliki kecenderungan mengajak
kepada keburukan (ammaratun bis su'). Syaitan seakan
mengetahui kecenderungan nafsu kita, dia terus berusaha agar
manusia keluar dari garis yang telah ditentukan Allah,
termasuk melepaskan hijab atau pakaian muslimah.

Berikut adalah cara bertahap:

I. Menghilangkan Definisi Hijab

Dalam tahap ini syaitan membisikkan kepada para wanita,
bahawa pakaian apapun termasuk hijab (penutup) itu tidak ada
kaitannya dengan agama, ia hanya sekadar pakaian atau gaya



hiasan bagi para wanita. Jadi tidak ada pakaian syar'i,
pakaian, dengan apa pun bentuk dan namanya tetap pakaian.

Sehingga akibatnya, ketika zaman telah berubah, atau
kebudayaan manusia telah berganti, maka tidak ada masalah
pakaian ikut ganti juga. Demikian pula ketika seseorang
berpindah dari suatu negeri ke negeri yang lain, maka harus
menyesuaikan diri dengan pakaian penduduknya, apapun yang
mereka pakai. Berbeza

halnya jika seorang wanita berkeyakinan, bahawa hijab adalah
pakaian syar'i (identiti keislaman), dan memakainya adalah
ibadah bukan sekadar gaya ( fesyen ). Biarpun hidup bila saja
dan di mana saja, maka hijab syar'i tetap dipertahankan.

Apabila seorang wanita masih bertahan dengan prinsip hijabnya,
maka syaitan beralih dengan strategi yang lebih halus.

Telapak tangan mungkin sudah kebiasaannya terbuka, maka
syaitan membisikkan kepada para wanita agar ada sedikit
peningkatan model yakni membuka bahagian hasta (siku hingga
telapak tangan). "Ah tidak apa-apa, kan masih pakai jilbab
dan pakai baju panjang? Begitu bisikan syaitan. Dan benar si
wanita akhirnya memakai pakaian model baru yang
menampakkan tangannya, dan ternyata para lelaki melihatnya
Juga seperti biasa saja. Maka syaitan berbisik," Tu.. tidak
apa-apa kan?

Setelah menampakkan tangan menjadi kebiasaan, maka
datanglah syaitan untuk membisikkan perkara baru lagi. "Kini
buka tangan sudah menjadi lumrah, maka perlu ada



peningkatan model pakaian yang lebih maju lagi, yakni terbuka
bahagian atas dada kamu." Tapi jangan sebut sebagai pakaian
terbuka, hanya sekadar sedikit untuk mendapatkan hawa, agar
tidak panas. Cubalah! Orang pasti tidak akan peduli, sebab
hanya sebahagian kecil sahaja yang terbuka.

Maka dipakailah pakaian fesyen terbaru yang terbuka bahagian
leher dan dadanya dari yang fesyen setengah lingkaran hingga
yang fesyen bentuk huruf "V" yang tentu menjadikan lebih
terlihat lagi bahagian sensitif lagi dari dadanya.

Syaitan berbisik lagi, "Pakaian mu hanya gitu-gitu saja, yak
"cool" cari fesyen atau bahan lain yang lebih bagus! Tapi apa
ya? Si wanita berfikir. "Banyak fesyen dan kain yang agak
tipis, lalu bentuknya dibuat yang agak ketat biar lebih
sedap/cantik dipandang," syaitan memberi idea baru.

Maka tergodalah si wanita, di carilah fesyen pakaian yang
ketat dan kain yang tipis bahkan transparent. "Mungkin tak
ada masalah, kan potongan pakaiannya masih panjang, hanya
bahan dan fesyennya saja yang agak berbeza, biar nampak
lebih feminin," begitu dia menokok-nambah. Walhasil pakaian
tersebut akhirnya membudaya di kalangan wanita muslimah,
makin hari makin bertambah ketat dan transparent, maka
Jadilah mereka wanita yang disebut oleh Nabi sebagai wanita
kasiyat 'ariyat (berpakaian tetapi telanjang).

Setelah para wanita muslimah mengenakan pakaian yang ketat,
maka syaitan datang lagi. Dan sebagaimana biasanya dia
menawarkan idea baru yang sepertinya “cool" dan "vogue",
yakni dibisiki wanita itu, "Pakaian seperti ini membuat susah



berjalan atau duduk, soalnya sempit, apa tak sebaiknya di
belah hingga lutut atau mendekati paha?" Dengan itu kamu
akan lebih selesa, lebih kelihatan lincah dan energik." Lalu
dicubalah idea baru itu, dan memang benar dengan dibelah
mulai dari bahagian bawah hingga lutut atau mendekati paha
ternyata membuat lebih selesa dan leluasa, terutama ketika
akan duduk atau naik kenderaan. "Yah... . tersingkap sedikit
tak apa-apa lah, yang penting enjoy," katanya.

Inilah tahapan awal syaitan merosak kaum wanita, hingga
tahap ini pakaian masih tetap utuh dan panjang, hanya fesyen,
corak, potongan dan bahan saja yang dibuat berbeza dengan
hijab syar'i yang sebenarnya. Maka kini mulailah syaitan pada
tahap berikutnya.

IT. Terbuka Sedikit Demi Sedikit

Kini syaitan melangkah lagi, dengan tipu daya lain yang lebih
"power", tujuannya agar para wanita menampakkan bahagian
aurat tubuhnya.

Syaitan Berbisik kepada para wanita, "Baju panjang benar-
benar tidak selesa, kalau hanya dengan membelah sedikit
bahagiannya masih kurang leluasa, lebih elok kalau dipotong
sahaja hingga atas mata kaki." Ini baru agak longgar.
"Oh... ... ada yang yang terlupa, kalau kamu pakai baju
sedemikian, maka jilbab yang besar tidak sepadan lagi,
sekarang kamu cari jilbab yang kecil agar lebih serasi dan
sepadan, ala... ... . orang tetap menamakannya dengan
Jilbab."

Maka para wanita yang terpengaruh dengan bisikan ini
terburu-buru mencari fesyen pakaian yang dimaksudkan. Tak



ketinggalan kasut tumit tinggi, yang kalau untuk berjalan,
dapat menarik perhatian orang.

Terbuka telapak kaki telah biasa ia lakukan, dan ternyata
orang yang melihat juga tidak begitu ambil peduli. Maka
syaitan kembali berbisik, "Ternyata kebanyakan manusia
menyukai apa yang kamu lakukan, buktinya mereka tidak ada
reaksi apa-apa, kecuali hanya beberapa orang. Kalau langkah
kakimu masih kurang leluasa, maka cubalah kamu cari fesyen
lain yang lebih menarik, bukankah kini banyak skirt separuh
betis dijual di pasaran? Tidak usah terlalu terdedah, hanya
terlihat kira-kira sepuluh centimetre saja." Nanti kalau sudah
biasa,

baru kamu cari fesyen baru yang terbuka hingga separuh
betis."

Benar-benar bisikan syaitan dan hawa nafsu telah menjadi
penasihat peribadinya, sehingga apa yang saja yang dibisikkan
syaitan dalam jiwanya dia turutkan. Maka terbiasalah dia
memakai pakaian yang terlihat separuh betisnya kemana saja
dia pergi.

Kini di mata si wanita, zaman benar-benar telah berubah,
syaitan telah berhasil membalikkan pandangan jernihnya.
Terkadang si wanita berfikir, apakah ini tidak menyelisihi para
wanita di masa Nabi dahulu. Namun bisikan syaitan dan hawa
nafsu menyahut, "Ah jelas tidak, kan sekarang zaman sudah
berubah, kalau zaman dulu para lelaki mengangkat pakaiannya
hingga setengah betis, maka wanitanya harus menyelisihi
dengan menjulurkannya hingga menutup telapak kaki, tapi kini
lain, sekarang banyak lelaki yang menurunkan pakaiannya



hingga bawah mata kaki, maka wanitanya harus menyelisihi
mereka iaitu dengan mengangkatnya hingga setengah betis atau
kalau perlu lebih ke atas lagi, sehingga nampak seluruh
betisnya."

Tetapi? apakah itu tidak menjadi fitnah bagi kaum lelaki,"
bersungut. "Fitnah? Ah... ... itu kan zaman dulu, di masa itu
kaum lelaki tidak suka kalau wanita menampakkan auratnya,
sehingga wanita-wanita mereka lebih banyak di rumah dan
pakaian mereka sangat tertutup. Tapi sekarang sudah berbeza,
kini kaum lelaki kalau melihat bahagian tubuh wanita yang
terbuka, malah senang dan mengatakan ooh atau wow,

bukankah ini bererti sudah tidak ada lagi fitnah, kerana

sama- sama suka? Lihat saja fesyen pakaian di sana-sini, dari
yang di pasar malam hingga yang berjenama di pusat membeli
belah, semuanya memperagakan fesyen yang dirancang khusus
untuk wanita maju di zaman ini. Kalau kamu tidak mengikutinya,
akan menjadi wanita yang ketinggalan zaman."

Demikianlah, maka pakaian yang menampakkan seluruh betis
akhirnya menjadi kebiasaan, apalagi ramai yang memakainya
dan sedikit sekali orang yang mempersoalkannya. Kini tibalah
saatnya syaitan melancarkan tahap terakhir dari tipu dayannya
untuk melucuti hijab wanita.

III. Serba Mini

Setelah pakaian yang menampakkan betis menjadi pakaian
sehari- harian dan dirasa biasa-biasa saja, maka datanglah
bisikan syaitan yang lain. "Pakaian memerlukan variasi, jangan
yang itu-itu saja, sekarang ini fesyen skirt mini, dan agar
sepadan, rambut kepala harus terbuka, sehingga benar-benar
kelihatan indah."



Maka akhirnya skirt mini yang menampakkan bahagian bawah
paha dia pakai, bajunya pun bervariasi, ada yang terbuka
hingga lengan tangan, terbuka bahagian dada sekaligus
bahagian punggungnya dan berbagai fesyen lain yang serba
pendek dan mini. Koleksi pakaiannya sangat beraneka ragam,
ada pakaian untuk berpesta, bersosial, pakaian kerja, pakaian
rasmi, pakaian malam, petang, musim panas, musim sejuk dan
lain-lain, tak ketinggalan seluar pendek separuh paha pun dia
miliki, fesyen dan warna rambut juga ikut bervariasi,
semuanya telah dicuba. Begitulah sesuatu yang sepertinya
mustahil untuk dilakukan, ternyata kalau sudah dihiasi oleh
syaitan, maka segalanya menjadi serba mungkin dan diterima
oleh manusia.

Hingga suatu ketika, muncul idea untuk mandi di kolam renang
terbuka atau mandi di pantai, di mana semua wanitanya sama,
hanya dua bahagian paling ketara saja yang tersisa untuk
ditutupi, kemaluan dan buah dada. Mereka semua mengenakan
pakaian yang sering disebut dengan "bikini". Kerana semuanya
begitu, maka harus ikut begitu, dan na'udzubillah bisikan
syaitan berhasil, tujuannya tercapai, "Menelanjangi Kaum
Wanita."

Selanjutnya terserah kamu wahai wanita, kalian semua sama,
telanjang di hadapan lelaki lain, di tempat umum. Aku berlepas
diri kalau nanti kelak kalian sama-sama di neraka. Aku hanya
menunjukkan jalan, engkau sendiri yang melakukan itu semua,
maka tanggung sendiri semua dosamu" Syaitan tak ingin ambil
risiko.

Wallahu a'lam bisshawab.



AZAB BUAT WANITA YANG TIDAK MALU KEPADA YANG
MENCIPTA...........

Renungan khususnya untuk para kaum hawa.....

Sayidina Ali ra menceritakan suatu ketika melihat Rasulullah
menangis manakala ia datang bersama Fatimah. Lalu keduanya
bertanya mengapa Rasul menangis.

Beliau menjawab,

"Pada malam aku diisra'kan, aku melihat perempuan-perempuan
yang sedang disiksa dengan berbagai siksaan. Itulah sebabnya
mengapa aku menangis. Karena, menyaksikan mereka yang
sangat berat dan mengerikan siksanya."

Putri Rasulullah kemudian menanyakan apa yang dilihat
ayahandanya.

"Aku lihat ada perempuan digantung rambutnya, otaknya
mendidih. Aku lihat perempuan digantung lidahnya, tangannya
diikat ke belakang dan timah cair dituangkan ke dalam
tengkoraknya.

"Aku lihat perempuan tergantung kedua kakinya dengan terikat
tangannya sampai ke ubun-ubunnya, diulurkan ular dan
kalajengking.

"Dan aku lihat perempuan yang memakan badannya sendiri, di
bawahnya dinyalakan api neraka. Serta aku lihat perempuan

yang bermuka hitam, memakan tali perutnya sendiri.

"Aku lihat perempuan yang telinganya pekak dan matanya buta,



dimasukkan ke dalam peti yang dibuat dari api neraka, otaknya
keluar dari lubang hidung, badannya berbau busuk karena
penyakit sopak dan kusta.

"Aku lihat perempuan yang badannya seperti himar, beribu-
ribu kesengsaraan dihadapinya. Aku lihat perempuan yang
rupanya seperti anjing, sedangkan api masuk melalui mulut dan
keluar dari duburnya sementara malaikat memukulnya dengan
pentung dari api neraka," kata Nabi s.a.w.

Fatimah Az-Zahra kemudian menanyakan mengapa mereka
disiksa seperti itu?

Rasulullah S.A.W menjawab,

"Wahai putriku, adapun mereka yang tergantung rambutnya
hingga otaknya mendidih adalah wanita yang tidak menutup
rambutnya sehingga terlihat oleh laki-laki yang bukan
muhrimnya.

*Perempuan yang digantung susunya adalah isteri yang
'mengotori’ tempat tidurnya.

*Perempuan yang tergantung kedua kakinya ialah perempuan
yang tidak taat kepada suaminya, ia keluar rumah tanpa izin
suaminya, dan perempuan yang tidak mau mandi suci dari haid
dan nifas.

*Perempuan yang memakan badannya sendiri ialah karena ia
berhias untuk lelaki yang bukan muhrimnya dan suka
mengumpat orang lain.



*Perempuan yang memotong badannya sendiri dengan gunting
api neraka karena ia memperkenalkan dirinya kepada orang
yang kepada orang lain bersolek dan berhias supaya
kecantikannya dilihat laki-laki yang bukan muhrimnya.

*Perempuan yang diikat kedua kaki dan tangannya ke atas
ubun-ubunnya diulurkan ular dan kalajengking padanya karena
ia bisa solat tapi tidak mengamalkannya dan tidak mau mandi
Junub.

*Perempuan yang kepalanya seperti **** dan badannya seperti
himar ialah tukang umpat dan pendusta. Perempuan yang
menyerupai anjing ialah perempuan yang suka memfitnah dan
membenci suami."

Mendengar itu, Sayidina Ali dan Fatimah Az-Zahra pun turut
menangis.

“"Aku sayang padamu wahai kaum hawa,tidak sanggup ku
melihat mu diseksa di akhirat kelak,harapanku terhadapmu
supaya sayangngi lah dirimu sendiri sebagaimana ku
menyayangimu, sesungguhnya pintu taubat sentiasa terbuka
sehinggalah ajalmu...”

Takutilah Allah

http://carigold.com/portal/forums/showthread.php?+=57009

KASIHNYA Allah PADA WANITA
"Keistimewaan yang Tuhan berikan kepada wanita terlalu

banyaknya". "Kasihnya Tuhan kepada wanital" Ttulah kata-kata
yang paling mudah digunakan untuk menggambarkan '‘layanan’



istimewa terhadap wanita dalam Islam. Sesungguhnya, tidak
akan ada mana-mana ajaran, ideologi, isme atau agama lain
yang dapat melayan wanita dengan sebegitu baik sepertimana
Islam melayan wanitanya. Malah, kalau bergabung pun kesemua
wanita yang cerdik pandai, berharta dan berkuasa di seluruh
dunia ini untuk menambah hak dan pengiktirafan buat mereka,
mereka pasti tidak akan mencapai taraf kemuliaan serta
layanan baik yang Allah SWT tawarkan buat seorang wanita di
dalam Islam.

Namun, ramai wanita yang tidak memahami hal ini. Lantaran
itu kebanyakan mereka tertipu oleh nafsu sendiri dan merasa
terkongkong dengan amalan atau larangan tertentu yang
digunakan ke atas wanita Islam seperti amalan menutup aurat,
larangan bergaul bebas, poligami, larangan wanita menjadi
pemimpin dan lain-lain lagi. Mereka cukup takut dan gerun
dengan kesemua amalan atau larangan yang dianggap sangat
menindas wanita. Walhal kalau dikaji setiap satu amalan atau
larangan itu, mudah sahaja untuk melihat hikmah dan
kebaikannya kepada kaum wanita itu sendiri.

Lalu kita melihat apa yang diperjuangkan oleh pejuang-pejuang
hak wanita ialah mereka kalau boleh tidak mahu sebarang
sekatan dikenakan ke atas mereka. Tentulah ini tidak
munasabah. Sedangkan manusia sendiri banyak membuat
peraturan-peraturan serta larangan itu dan ini, atas alasan
hendak menjaga keselamatan diri atau masyarakat awam.
Contohnya, dalam soal lalu-lintas, terlalu banyak peraturan
dan larangan yang manusia buat seperti jangan memandu
melebihi had laju, tidak boleh letak kereta di garisan kuning,
mesti berhenti apabila ada isyarat lampu merah, mesti
hidupkan lampu selepas pukul 7 malam dan berbagai-bagai lagi.
Kalau dalam bidang sekecil ini pun perlu banyak peraturan dan



larangan, sudah tentulah dalam bidang kehidupan lebih
memerlukan lagi, dan lebih-lebih lagilah kalau skopnya itu jauh
lebih luas iaitu untuk keselamatan dunia dan Akhirat.

Tuhan sebenarnya sangat kasih dan memuliakan kaum wanita.
Segala suruhan dan larangan yang Tuhan kenakan ke atas kaum
wanita tidak lain dan tidak bukan ialah untuk memastikan
keselamatan dirinya dan masyarakat dan sekali-kali bukan
untuk menyusahkan mereka. Tetapi, atas hujah dan alasan apa
dakwaan ini dibuat? Mari kita lihat satu persatu pengiktirafan
yang diberikan olehTuhan kepada wanita, sama ada setara
langsung atau pun tidak.

Perkataan yang Allah SWT gunakan di dalam Al Quran untuk
menunjukkan suami atau isteri adalah perkataan yang sama,
sedangkan dalam bahasa- bahasa lain, perkataan untuk suami
dan perkataan untuk isteri menggunakan dua perkataan yang
berbeza. Misalnya, dalam bahasa Inggeris, perkataan untuk
suami ialah “husband' manakala perkataan untuk isteri ialah
“wife'. Sementara dalam bahasa Perancis pula, perkataan
untuk suami ialah “mari' manakala perkataan *femme' untuk
isteri.

Tetapi di dalam Al Quran, suami dan isteri tidak disebut dua
perkataan yang berbeza *zaujuh' dan " zaujati'. Hanya satu
perkataan yang digunakan untuk kedua-duanya iaitu " zaujuh'
yang bermakna " pasangan'. Islam melihat suami dan isteri
adalah pasangan, penutup dan juga pelindung buat yang lain.
Mereka dilihat sebagai sepasang, bukan berasingan. Sudah
tentulah ini bermakna yang kaum lelaki di dalam Islam tidak
dianggap lebih mulia daripada kaum wanitanya. Apabila kita



mengatakan sepasang kaca mata, sepasang stokin atau
sepasang baju, tentulah kita menganggap mereka setara dan
tidak dapat dipisahkan di antara satu sama lain. Dan sudah
tentulah kita tidak menganggap yang stokin kanan lebih hebat
daripada stokin kiri atau kaca mata kanan lebih baik daripada
kaca mata kiri. Begitulah tamsilannya sepasang suami isteri di
dalam Islam seperti yang tercatat di dalam Al Quran.

Namun, gelaran zaujuh ini hanya diberikan kepada isteri yang
sama beriman. Bagi isteri yang tidak beriman, mereka tidak
disebut zaujuh. Contohnya, isteri Nabi Lut dan isteri Nabi
Nuh. Di dalam Al Quran, mereka disebut 'imraah', kerana
isteri sebegini tidak dianggap pelengkap, pelindung atau
penutup kepada suaminya.

Rasulullah SAW ada banyak menyatakan Hadis-Hadis yang
menunjukkan betapa wanita itu dimuliakan di dalam Islam.
Antaranya:

a. "Syurga di bawah telapak kaki ibu." Apakah wanita tidak
rasa mulia dengan Hadis ini? Mengapa Rasulullah SAW memilih
perkataan "di bawah telapak kaki" dan bukan "di dalam tangan"
atau "di sisi" seorang ibu? Sudah tentu ini sangat
menggambarkan mulianya seorang wanita di dalam Islam.
Seorang yang faham tentu akan sangat memandang mulia,
menghormati, membela serta berlumba-lumba untuk
berkhidmat dan meng'hamba‘kan diri kepada ibunya (dengan
syarat segala yang dibuat itu tidak melanggar syariat).
Tidakkah beruntung menjadi seorang ibu di dalam Islam? Dia
tidak akan terbiar dan dipinggirkan, malah akan sentiasa
dibela, dihormati dan dimuliakan oleh anak-anaknya.



b. "Orang yang paling baik dari antara kamu itu ialah yang
paling baik kepada isi rumahnya, dan aku ini orang yang paling
baik dari antara kamu kepada isi rumahku."

c. "Tidak akan memuliakan perempuan-perempuan melainkan
orang yang mulia, dan tidak menghina akan perempuan-
perempuan melainkan orang yang hina."(Hadis riwayat Ibnu
* Asakir)

d. "Bergaullah kamu dengan isteri-isteri kamu dengan cara
yang sopan. Kemudian bila kamu tidak menyukai mereka, (maka
bersabarlah) kerana mungkin kamu tidak menyukai sesuatu,
padahal Allah menjadikan padanya kebaikan yang banyak."

e. "Janganlah seorang mukmin lelaki membenci kepada seorang
(isterinya yang) mukminah, kerana walaupun ada satu
perangainya yang lelaki itu tidak suka, tetapi (tentu) ada lain
perangainya yang is suka."(Hadis riwayat Ahmad dan Muslim)

Demikianlah hak-hak istimewa seorang wanita yang diberi oleh
Islam. Dalam satu masyarakat yang bertaqwa, kaum wanita
tidak perlu bimbang yang mereka akan diperleceh, dipermain
atau diperkotak-katikkan oleh kaum lelaki, sebaliknya mereka
boleh yakin bahawa pihak lelaki akan sentiasa melindungi,
menasihati, menegur dan membimbing mereka dengan ikhlas.

Dalam tubuh wanita, ada satu bahagian yang diberi nana yang
begitu mulia iaitu rahim. Perkataan ini diambil dari nama
Tuhan, yang bermaksud * Maha Penyayang'. Sudah tentulah
Tuhan tidak akan memberikan nama yang semulia ini kepada



sesuatu yang hina di sisi- Nya. Sudah tentuTuhan akan
memilih sesuatu yang mulia juga untuk dianugerahkan nama
yang begitu mulia. Tuhan tidak berikan nama yang semulia ini
kepada bahagian tubuh lelaki tetapi Dia memberikannya kepada
bahagian tubuh wanita. Rahim inilah yang merupakan
penghubung kepada makhluk. Di dalam rahimlah, wanita
menjaga ciptaanTuhan dan memberi makan kepada apa yang
Tuhan ciptakan.

Kaum wanita sepatutnya merasa sangat malu kepada Tuhan
kerana memberi penghargaan yang begitu tinggi kepada mereka.
Siapa boleh nafikan kepentingan rahim untuk kewujudan
manusia? Anugerah rahim kepada wanita sebenarnya sudah
cukup untuk membuktikan akan mulianya wanita di sisi Tuhan.

Wanita disebut " kurang dari sudut agama', tetapi ini bukan
bermaksud yang wanita itu kurang dari sudut iman dan
tagqwanya. Mereka cuma kurang bersolat ketika datang haid
dan nifas. Namun, oleh kerana di waktu-waktu lain mereka
sentiasa bersolat, maka sepanjang waktu haid dan nifas itu,
Tuhan tetap memberikan juga pahala solat sekiranya mereka
dapat bersabar dengan keadaannya yang tidak selesa itu.

Bayangkan seorang wanita yang baru melahirkan anak.
Sudahlah digugurkan dosa-dosanya seperti seorang bayi yang
baru lahir, diberikan pula pahala solat percuma sepanjang dia
dalam keadaan nifas. Dan kalau dia sabar menyusu,
memelihara dan melayan kerenah anaknya pula, makin
banyaknya pahala yang Tuhan sediakan untuknya.

Aduh! Maha Pemurahnya Tuhan kepada wanita. Maha Baiknya



Tuhan kepada golongan yang sering dianggap lemah dan
terpinggir ini! Kalaulah wanita-wanita pejuang hak asasi itu
tahu begini sekali ganjaran- ganjaran yang Tuhan berikan
kepada seorang wanita mukminah, pastilah mereka akan
meninggalkan perjuangan mereka. Tidak ada apa-apa lagi hak
yang perlu diperjuangkan oleh seorang wanita mukminah. Yang
Tuhan tawarkan itu pun sudah terlampau banyaknya.

oleh: Azlan Mohamad

“Maha suci Allah S.W.T"

"Dan hendaklah ada di antara kamu satu puak
yang menyeru (berdakwah) kepada kebajikan
(mengembangkan Islam), dan menyuruh berbuat
segala perkara yang baik, serta melarang
daripada segala yang salah (buruk dan keji). Dan
mereka bersifat yang demikian ialah orang-orang
yang berjaya.” ( surah Ali Imran : 104 )

http://www.rockbebeh .blogspot.com/

http://www.youtube.com/user/rockbebeh

http://peace-upon-you.blogspot.com/

http://www.geocities.com/saral000.geo/newindex.html

http://www.geocities.com/print material/MusicPage.html

http://www.geocities.com/islamdotcom/Images.html




